
Annotatsiya: Maqolada yoshlarni to‘g‘ri yo‘lga solish va ularni har tomonlama 

sog‘lom, barkamol bo‘lib yetishishida milliy kurashni o‘rgatishni oiladan boshlash muhim 

ahamiyatga ega ekanligi aytib o‘tilgan. Kurashchilarning ma’-naviy-axloqiy sifatlari 

jismoniy tarbiya va sport faoliyati mutaxassislari, keng jamoatchilik oldida zamonaviy 

ilmiy-amaliy uslublar va yangi pedagogik texnologiyalardan foydalangan holda hal 

etadigan bir qator yangi-yangi masalarini qo‘ymoqda. 

Kalit so’zlar: Kurash, milliy, ilmiy-amaliy, yosh sportchilar, pedagogic 

texnologiyalar, bellashuv. 

 

Mamlakatimizda chuqur o‘zgarishlar, siyosiy va ijtimoiy-iqtisodiy hayotning 

barcha tomonlarini izchil isloh etish va liberallashtirish, jamiyatimizni de-mokratik 

yangilash va modernizatsiya qilish jarayonlari jadal sur’atlar bilan rivojlanib 

bormoqda. Bunda kuchli fuqarolik jamiyatini shakllantirish yo‘lida belgilab olingan va 

izchil ravishda amalga oshirilayotgan ulkan vazifalar mus-tahkam zamin yaratmoqda. 

Tariximizga kirib kelayotgan buyuk marra munosabati bilan o‘tgan davr mobay-

nida hayotimiz sifati, mamlakatimiz qiyofasi qanday o‘zgarib borayotgani, qan-day 

yutuq va natijalarga erishganimiz, ijtimoiy yo‘naltirilgan bozor iqtiso-diyotiga 

asoslangan ochiq demokratik davlat va fuqarolik jamiyatini barpo etish yo‘lida qanday 

sur’atlar bilan rivojlanib borayotganimizni baholash ehtiyoji tug‘ilmoqda. 

Qisqacha aytganda, biz o‘z oldimizga qo‘ygan uzoq muddatli  strategik maqsad-

lar, ya’ni zamonaviy rivojlangan demokratik davlatlar qatoriga kirish, 

iqtisodiyotimizning barqaror o‘sishini ta’minlash, hayot sifatini yaxshilash va jahon 

hamjamiyatida munosib o‘rin egallash borasidagi sa’y-harakatlarimizga bugungi kun 

nuqtai nazaridan holisona baho berishimiz tabiiydir.  

O‘zbek milliy kurashi uch ming yildan ziyod tarixga ega bo‘lib, shug‘ullanuvchi, 

kurash tushuvchi polvonlarning ma’naviy–axloqiy  tarbiyasida, kurash azaldan muhim 

o‘rin tutgan. Kurashni milliy qadriyat va sport turi sifatida o‘rganish uni tarbiyaviy 

ahamiyatini ochib borishda A. Atoyev, J. Tursunov, O. Toymurodov,             J. 

Toshpulatov, U.Ibrohimov, X. Rafiyev, K. Yusupov, A. Ro‘ziyev, N. Azizovlarning 

tadqiqot ishlari o‘z aksini topgan. Albatta, sport turi orqali yoshlarni har to-monlama 

tarbiyalash bugungi kunning dolzarb vazifalaridan ekanligiga shubha yo‘q. Chunki 

milliy sport turlarimizda qadriyat, vatanga muhabbat, o‘zaro munosa-batda ma’naviy-

axloqiy va tarbiyaviy masalalar muhim ahamiyat kasb etadi. Ay-niqsa, o‘sib kelayotgan 

yosh avlodni tarbiyalashda muhim vosita bo‘lib xizmat qi-lish barobarida 

mamlakatning mustahkam poydevorinini yaratishda, uni jahon hamjamiyatida tutgan 

o‘rnini yanada mustahkamlashda o‘zbek milliy kurash sport turi muhim ahamiyat kasb 

etmoqda. 

Yoshlarni to‘g‘ri yo‘lga solish va ularni har tomonlama sog‘lom, barkamol bo‘lib 

yetishishida milliy kurashni o‘rgatishni oiladan boshlash  muhim ahamiyatga ega. 

Kurash ajdodlarimizdan bizgacha yetib kelgan bo‘lib chuqur ma’no mujassam jis-

moniy, ma’naviy va axloqiy tarbiyaning bitmas tuganmas, milliy qadriyatlarni o‘zida 

aks ettirgan tarixan asrlar davomida mardlik, bag‘rikenglik, oliyjanob-lik va halollik 

timsoli sifatida e’zozlanib kelingan. Kurashchilarning ma’-naviy-axloqiy sifatlari 

jismoniy tarbiya va sport faoliyati  mutaxassislari, keng jamoatchilik oldida zamonaviy 

ilmiy-amaliy uslublar va yangi pedagogik texnologiyalardan foydalangan holda hal 

etadigan bir qator yangi-yangi masalar-ni qo‘ymoqda.  

Darhaqiqat o‘quv – mashg‘ulotlar jarayonida eng yuqori natijalarga erishish 

uchun, birinchi o‘rinda jismoniy sifatlar, texnik, taktik tayyorgarlik bo‘lsa, eng oliy 

o‘rinda esa ma’naviy – axloqiy tarbiya turadi.  

“Ma’naviyat”, deb ta’kidlagandi Birinchi Prezidentimiz I.A. Karimov o‘z asarlarida, 

tarbiyaning eng ta’sirchan quroli ekan undan oqilona foydalanish, bolalarimizni 

vatanparvarlik, rostgo‘ylik, xalqsevarlikka o‘rgatish kerak bo‘la-di. Aslini olganda axloq 

– ma’naviyatning o‘zagi. Inson axloqi shunchaki salo-matlik, xushmuomaladangina 

emas. Axloq – bu avvalo, insof va adolat tuyg‘usi, iymon halollik degani”. O‘zbek milliy 

kurashida odob-axloq va ma’naviy yetuk-lik kabi fazilatlar qadrlanadi. Komil inson 

tarbiyasi milliy qadriyatlar yor-damida amalga oshiriladi, qadriyatlar borki, bular 

inson aqlini, zakovatini charxlaydi, inson qalbini jamiyat talablariga muvofiqlashtiradi. 

Alohida qad-riyatlar borki, ular inson tanasini, jismini chiniqtiradi, baquvvatlashtiradi. 

O‘zbek milliy kurashi shu qadriyatlarning hammasini o‘zida mujassamlashtirgan va 

aynan shu ma’noda muhim milliy qadriyat sifatida e’tiborga molik. Milliy kurash bilan 

shug‘ullanish jarayonida sportchi qalbiga mardlik kiradi, ular qa-dimdagidek tizza 

bukmay yashashga o‘rganadilar, yiqilganlarga yordam qo‘lini cho‘za-dilar. Kurash 

farovon hayotga tayanch bo‘la oladi, o‘zbek xalqi azaldan tinchlik, adolat va 

barqarorlikka xizmat qiluvchi polvonlarni qadrlaydi. 

Kurash usullariga tarbiyaviy ahamiyat berilishi bejiz emas albatta. O‘sib ke-

layotgan yosh navqiron avlod ongi va qalbida milliy istiqlol g‘oyasini singdirish, usul, 

vosita va omillar qatorida milliy kurash o‘ziga xos xususiyatga ega. Kurash nafaqat 

jismonan chiniqqanlikni taqozo etadi, balki yoshlar ma’naviyatiga,  har tomonlama 

barkamol, komil bo‘lib voyaga yetishishida xizmat qiladi. Bizning xal-qimiz kurashni 

insonni jismoniy, ma’naviy – g‘oyaviy tarbiyalash vositasi deb qadimdan bilgan. Chunki 

polvonlikni o‘ziga xos ma’naviy-axloqiy talablarini qadrlaganlar. Milliy kurash 

qoidalari insonparvarligi, halollik va adolat mezonlari asosida tavsiflanadi: 

maydonda chiqishda va bellashuvning tugaganidan so‘ng natijaning qanday va 

kimning foydasida bo‘lishidan qat’iy nazar qo‘li ko‘ksida ta’zim qiladi; 

bellashuv boshlangani zahoti bir – birini  qo‘l berib ko‘rishadi;  

kurashchilar sog‘ligi uchun xavfli bo‘lgan usullarning ta’qiqlanishi; 

belning pastki qismidan ushlash mumkin emasligida; 

raqibni yerdan ko‘tarmasdan turib unga oyoq harakatlarini qo‘llamaslikda; 

Bellashuv vaqtida belbog‘ni qo‘yib yubormaslik kabi fazilatlar kurashchilarda 

mas’uliyat tuyg‘usini tarbiyalashga qodir. Kurashdagi ushbu odob-axloq prinsip-lari 

yoshlarni har tomonlama barkamol qilib tarbiyalashda asosiy omillardan bo‘lib xizmat 

qiladi. 

